
Blokkpolitikkurin heldur fram í Danmark, 
hóast vit fyri fyrstu ferð í meira enn fjør­
uti ár høvdu ábendingar um, at onkur 
týðandi flokkurin vildi broyta blokkpoli­
tikkin.

Javnaðarflokkurin skipar stjórn einsa­
mallur við Radikala Flokkinum, SF og 
Eindarlistanum sum grundarlag. Afturat 
teimum hevur Alternativið boðað frá, at 
tey eisini vilja samstarva við nýggju 
stjórnina, hóast tey ikki hava verið við til 
samráðingarnar. Flokkurin gjørdi í val­
stríðnum av, at hann fór at peika á sín 
egna formann sum forsætisráðharra og 
ikki Mette Frederiksen úr Javnaðarflokki­
num. Tá úrslitið av fólkatingsvalinum eis­
ini var, at teir fýra flokkarnir á vinstra­
veinginum fingu meiriluta uttan tey 
fimm úr Alternativinum, so var lagamanni 

at skipa stjórn uttan um hendan flokkin. 
Sjúrður Skaale úr føroyska Javnaðar­
flokkinum er heldur ikki partur av stjórn­
argrundarlagnum, men hann hevur boð­
að frá, at hann stuðlar stjórnini.

Tí kann sigast, at stjórnin hevur rætti­
liga greiðan meiriluta við 93 tingsessum 
umframt 5 frá Alternativet og 1 hjá før­
oyska Javnaðarflokkinum.

Løgtingsvalið í Føroyum í august fer at 
vísa, um vit eru við at fáa blokkpolitikk í 
Føroyum. Um so verður, at verandi and­
støðuflokkar í Føroyum vinna valið og 
skipa landsstýri, so verður tað fyri aðru 
ferð, at andstøða og samgonga soleiðis 
skifta pláss. Fyrstu ferð var á seinasta løg­
tingsvali. Um so skuldi verið, at samgong­
uflokkarnir varðveita meirlutan á tingi á 
løgtingsvalinum og samgongan heldur 

fram, so er tað eisini tekin um blokkpoli­
tikk, sum vit annars ikki hava siðvenju 
um í Føroyum.

Tað var ikki fyrr enn í endanum á val­
stríðønum, at Lars Løkke Rasmussen 
valdi at bróta blokkpolitikkin í Danmark. 
Rættiliga greitt er, at orsøkin var, at hann 
sá, at hann ikki kundi skipa stjórn við 
teimum víðgongdu borgligu flokkunum, 
sum stillaðu upp til valið – heldur enn at 
ynski um at samstarva við Javnaðarflokk­
in. Men hóast Mette Frederiksen kategor­
iskt avskrivaði tann møguleikan í val­
stríðnum, so er politiskt ikki so langt í 
millum Venstre og Socialdemokratiet, at 
tey kunnu saktans samstarva, um tað 
skuldi verið neyðugt.

Blokkarnir halda fram í Fólkatinginum

Átta leiðandi 
fólk í Amager­
banken skulu 
gjalda 225 milli­
ónur krónur í 
endurgjaldi.

Stjóri og sjey 
nevndarlimir í 
Amagerbanken í Danmark eru dømd at 
gjalda endurgjald eftir húsagang.

Ein fyrrverandi stjóri og sjey nevndarlimir 
í Amagerbanken, sum fór á húsagang, skulu 
rinda 225 milliónir krónur í endurgjaldi til 
statin.

Tað hevur Eystari Landsrættur gjørt í dag.
Harvið er dómurin broyttur úr býarrætti­

num, sum í 2017 fríkendi leiðsluna fyri 
ábyrgd.

Tað er staturin, sum hevur lagt sak ímóti 
leiðandi fólkunum í bankanum.

Málið hevur snúð seg um ábyrgdina hjá 
bankaleiðsluni fyri einum stórum láni á 
Eysturbrútv, sum varð niðurskrivað ógvus­

liga eftir fíggjarkrepp­
una, har kundarnar 
síðani fingu møgu­
leika at dekka tapið 
við valutaspekulati­
ón.

Bankaleiðsla skal 
rinda 225 mió 

AMAGERBANKEN

Les eisini blaðið
á telefonini

Á stórhvalaveiðu 
í Suðuríshavinum

Siðsøga síða 24-25

85 ár og diamant
brúdleyp: Adolf 
skuldi fara við 
Hans Hedtoft

Nøvn síða 20

Í gjár skipaði Mette Frederikssen, for­
kvinna í danska Javnaðarflokkinum, 
nýggja stjórn.

Og tey 20, sum skulu stjórna Danmark 
næstu fýra árini eru hesi:
• Forsætisráðfrú: Mette Frederiksen.
• Fíggjarmálaráðharri: Nicolai Wammen.
• Uttanríkisráðharri: Jeppe Kofod.
• Løgmálaráðharri: Nick Hækkerup.
• Almanna- og innanríksiráðharri: Astrid 
Krag.
• Skattamálaráðharri: Morten Bødskov.
• Verðurlags-, orku- og veitingarráðharri: 
Dan Jørgensen.
• Ráðharri fyri matvørurum, fiskivinnu 
og javnstøðu og norðlendskum sam­
starvi: Mogens Jensen.
• Heilsu og eldramálaráðharri: Magnus 
Heunicke.

• Flutningsmálaráðharri: Benny Engel
brecht.
• Ráðharri fyri menningarsamstarvi: 
Rasmus Prehn.
• Børna- og undirvísingarráðfrú: Pernille 
Rosenkrantz-Theil.
• Verjumálaráðfrú: Trine Bramsen.
• Útbúgvingar- og granskingarráðfrú: 
Ane Halsboe-Jørgensen.
• Vinnumálaráðharri: Simon Kollerup.
• Útlendinga- og integratiónsmálaráð
harri: Mattias Tesfaye.
• Arneiðsmálaráðharri: Peter Hummel
gaard.
• Bústaðarmálaráðharri: Kaare Dybvad.
• Umhvørvisráðfrú: Lea Wermelin.
• Mentanar og kirkjumálaráðfrú: Joy 
Mogensen.

Hesi skulu stjórna Danmark Í blaðnum...

Mette Frederiksen, forsætisráðfrú, og nýggja stjórn hennara uttan fyri Amalienborg í gjár


